
40.91.33 Ilulissani inuussutissarsiornermut atuarfik (Ingerlatsinermut aningaasaliissutit) 

Missingersuutit immikkoortiterneri 

  N 2025 AI 2026 AS 2027 UM 2028 UM 2029 UM 2030 
 ---- 1.000 kr. ---- ---- mio. kr. ---- 

Ilanngaaseereerluni 

aningaasartuutit 0 0 0 0,0 0,0 0,0 

Akissarsianut 

aningaasartuutit 
0 0 5.500 9,0 12,0 15,0 

Aningaasartuutit allat 0 0 17.700 18,0 18,5 20,5 

Isertitat 0 0 -2.700 -6,5 -10,0 -15,0 

Missingersuutini ilanngussamik teknikkikkut aaqqiissuteqarneq. Allassimasut atorunnaarput 

ukunanngalu taarserneqarlutik:  

"Konto pingaarneq manna nutaajuvoq.   

Suliniummi siunertaavoq Ilulissani inuussutissarsiutinut atuarfimmik, nunap immikkoortuini 

ilinniakkanik inuussutissarsiornermut sammivilinnik neqeroorutinik pitsanngorsaasussamik nunallu 

immikkoortuani inuusuttut amerlanerusut, ilaatigut ilinniakkap sammivissaanik qulaajaaniarluni 

aasaanerani atuarfimmik pilersitsinikkut ilinnialernissaannut kajumissaarnissaannut periarfissiisumik 

pilersitsisoqarnissaa.  

Inuussutissarsiutinut atuarfik Inuussutissarsiutinik ilinniartitsinerit aamma inuussutissarsiutinik 

ilinniartitsinerup iluani pikkorissaanerit pillugit Inatsisartut inatsisaat nr. 31, 4. juni 2024-meersoq 

naapertorlugu pilersinneqarpoq aammalu Inatsisartut inatsisaanni siunertat taaneqartut naapertorlugit 

inuussutissarsiutinut ilinniakkanik neqerooruteqarnissamik aamma inuussutissarsiutinut 

suliffeqarnikkullu politikkimut tunngatillugu ilinniartitaanikkut suliniutinik ineriartortitseqataanissamik 

suliassaqarpoq.  

Ilulissani inuussutissarsiutinut atuarfimmik pilersitsinissamik suliniut inuussutissarsiortut qanimut 

suleqatigalugit pissaaq nunallu immikkoortuani inuussutissarsiutini qitiusuni, tassunga ilanngullugit 

mittarfimmut angallassinermullu tunngasuni, takornariaqarnermi, aalisarnermi aalisarnermik 

suliffissuaqarfimmi, unnuisarfinnik kiffartuussinermillu inuussutissarsiutini, inuutini teknikikkullu 

sullissinermi, nutaaliornermi entreprenørskabimilu kiisalu tunngaviusumik IT-eqarnermi sulisunik 

pikkorissunik pisariaqartitsinermut iluaqutaassalluni.  

Atuarfik sulisunik ilinniarsimanngitsunillu piukkunnarsaanikkut ilinniartitseqqinnikkullu 

tapersiissaartaaq. Ilulissani inuussutissarsiutinut atuarfimmik pilersitsinikkut ilinniartitaanikkut 

periarfissanut pisarialinnut periarfissamik pitsanngorsaanissaa nunallu immikkoortuani suliffeqarnikkut 

ineriartornermut tapersiinissaa naatsorsuutigineqarpoq.  

Ilinniakkanik nutaanik pilersitsinerup saniatigut qitiusumik ilinniarfiit allat ilinniartitsiffigisaasa iluanni 

najugarisaq qimannagu ilinniartitsinerit Ilulissani Inuussutissarsiutinut atuarfimmi 

ingerlanneqarsinnaasut pillugit suleqatigineqarput. Tamatuma saniatigut najugarisaq qimannagu 

ilinniartitsinermi modulinut, alisissumit ilinniartitaanermut e-learningimullu periarfissaqarnissaa 

sulissutigineqarpoq, taamaalillutik ilinniartut suliffimmi misiliinermi ilinniarnerisalu nalaanni 

ilinniarnerminnik ingerlatsiinnarniassammata kiisalu kikkulluunniit ilinniartitaanermut 

ajornanngitsumik periarfissaqarniassammata.  



Tamatuma saniatigut qitiusumik ilinniarfiit siunertaannut ilaapput ilinniartitsinermut atatillugu 

allaffissornikkut suliassat erseqqinnerusumik aalajangersaaffigineqartut suliarinissaat.  

Qitiusumik ilinniarfiit Naalakkersuisut akuersereernerisigut ilinniartunut inissaqartitsinermik Ilinniartut 

ineqarfii pillugit Inatsisartut inatsisaat naapertorlugu ingerlatsisinnaapput. Siullertut ilinniartut 

ineqarfiinut aningaasanik immikkoortitsisoqassanngilaq, Avannaata Kommunia atuarfimmi 

ilinniartussanut ilinniartut inaannik 90-inik atugassaqartitsisussaammat.  

Naalakkersuisut Ingerlaqqiffiusumik ilinniakkamik imaluunniit Qitiusumik ilinniarfinni 

ingerlaqqiffiusumik ilinniakkanik neqeroorutinik akuersissuteqarsinnaapput. Ilinniakkanik 

ingerlaqqiffiusunik, Ilinniarnerit ingerlaqqiffiusut pillugit Inatsisartut inatsisaat nr 14, 12. juni 2019-

imeersoq, Inatsisartut inatsisaatigut nr. 15, 1. december 2021-meersukkut allanngortinneqartoq 

aqqutigalugu malittarisassaqartinneqartumik neqerooruteqartoqarsinnaavoq.  

Qitiusumik ilinniarfinnut aningaasaliissutit tunngaviusumik aningaasaliissutit aallaavigalugit, 

atuarfinnut immikkut aningaasaliissutit arlallit kiisalu suliassaqarfinnut allattuiffinni atuaqatigiinnut 

sapaatit akunneri amerlassusii nalunaarutigineqartut ingerlannissaannut suliaqarnissamut tapiissutit 

katitigaapput.  

"Ilinniartumut ukiumut aningaasartuutit"-mut suliassaqarfimmut kisitsisit ilimagineqartut ilinniarfiit 

assigiinngitsut akornanni misissueqqissaarnernut imaaliallaannaq atorneqarsinnaanngillat. 

Tamatumunnga pissutaavoq ilinniarfimmiit ilinniarfimmut aningaasaliinermut tunngaviusut 

assigiinngisitaarmata. Taamaalilluni "Ukiumut ilinniartumut aningaasartuutit" ilinniarfinni 

ataasiakkaani piffissami ukiumut ilinniartumut aningaasartuutitigut ineriartorneq taamaallaat 

takutippaat.  

Kontomut pingaarnermut nutaamut 40.91.33-mut aningaasaliissutit Ilulissani ilinniarfeqarfimmit 

taamaaqataanit naatsorsuinernut pilersitsinerullu sulianik ineriartortitsiartuaarnermik 

ingerlanneqarnissaanik naatsorsuuteqarnermut tunngaveqarput. Tamanna missingersuutini suliassanullu 

kisitsisini erserpoq, aningaasarsianut aningaasartuutit qaffakkiartussasut, pilersitsinermi siullermi 

aningaasartuutit allat allanngorartuussanngitsut ukiullu tulliini suliat allat ineriartortinneqartuassasut 

ersersinneqarlutik. Tamatuma peqatigisaanik suliassat apeqqutaallutik isertitat piffissap ingerlanerani 

qaffakkiartussapput."  

Sulisunik atuinissamut 

naatsorsuutigisat N 2025 AI 2026 AS 2027 UM 2028 UM 2029 UM 2030 

Pisortat 0 0 2 2 3 3 

Allat 0 0 7 14 19 24 

Sulisunik atuinerit katillugit 0 0 9 16 22 27 

 

 


